
ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ 
ᐱᓕᕆᔾᔪᑕᐅᓂᐊᖅᑐᑦ
2026-2029 ᐅᑭᐅᖅᑕᖅᑐᒥᐅᑦ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ ᐱᓕᕆᔾᔪᑕᐅᓂᐊᖅᑐᑦ 
ᓄᑖᙳᕆᐊᖅᑎᑦᑎᕗᑦ ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ (POLAR-ᑯᑦ) ᖃᐅᔨᓴᕐᓂᕐᒧᑦ 
ᓯᕗᓪᓕᐅᑎᔪᒪᔭᖏᓐᓂᒃ ᐊᕐᕌᒍᓄᑦ ᑎᓴᒪᓄᑦ ᐊᒡᒋᖅᑐᓄᑦ. ᓯᕗᒻᒧᐊᒃᑎᑦᑎᕗᖅ ᐱᕈᖅᑎᑦᑎᓪᓗᓂᓗ 
ᓯᕗᓪᓕᐅᓚᐅᖅᑐᒥᑦ ᑐᙵᕕᐊᓂᑦ (2020-2025) ᐋᖅᑭᒃᓱᖅᑕᐅᒃᑲᓐᓂᓚᐅᖅᑐᖅ ᑐᑦᑕᕕᓪᓗᐊᑕᓂᑦ 
ᐱᓕᕆᖃᑎᒌᓂᑦ, ᐃᓚᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᓂᑦ ᑎᒍᒥᐊᖅᑎᑦ ᑲᑐᔾᔨᖃᑎᒌᑦ ᒐᕙᒪᓪᓗ 
ᔫᑳᓐᒥᑦ, ᓄᓇᑦᑎᐊᒥᑦ, ᐃᓄᐃᓪᓗ ᓄᓇᖓᓐᓂᑦ.

ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ ᐱᓕᕆᔾᔪᑕᐅᓂᐊᖅᑐᑦ ᐋᖅᑭᒃᓯᒪᓂᖓ ᑐᑭᓕᐊᖃᑎᖃᕈᒪᕗᖅ 
ᑲᓇᑕᐅᑉ ᒐᕙᒪᖓᑕ ᒫᓐᓇ ᐅᑭᐅᖅᑕᖅᑐᒥ ᐊᑐᐊᒐᖏᓐᓂᒃ ᓯᕗᓪᓕᖅᐸᐅᔾᔭᐅᓯᒪᔪᓄᓪᓗ ᐅᑭᐅᖅᑕᖅᑐᒥ 
ᓄᓇᖃᖅᑳᖅᑐᓄᓪᓗ ᑲᑐᔾᔨᖃᑎᒌᓄᑦ ᓄᓇᓕᖕᓄᓪᓗ. ᑐᕌᕆᔭᖃᖅᐳᖅ ᐊᖑᒻᒪᑎᔪᒪᓪᓗᑎᒃ ᐱᔭᐅᔭᕆᐊᓕᖕᓄᑦ 
ᑲᓇᑕᒥ ᐊᖏᒡᓕᕙᓪᓕᐊᔪᒧᑦ ᓄᓇᓕᖕᓂ, ᑲᓇᑕᓕᒫᒥ, ᓄᓇᕐᔪᐊᓕᒫᒥᓗ ᐅᑭᐅᖅᑕᖅᑐᒥ ᖃᐅᔨᓴᖅᓯᓂᕐᒧᑦ 
ᐱᓕᕆᖃᑎᒌᒃᐸᒃᑐᓄᑦ, ᐊᒻᒪᓗᑦᑕᐅᖅ. 

ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᐱᓕᕆᐊᒃᓴᕆᔭᖏᓐᓄᑦ ᐊᐅᓚᑦᑎᓂᕐᒧᑦ ᑐᑦᑕᕐᕕᒋᔭᐅᓪᓗᑎᒃ 
ᐅᑭᐅᖅᑕᖅᑐᒥ ᖃᐅᔨᓴᖅᓯᓂᕐᒧᑦ ᑲᓇᑕᓕᒫᒥ ᓄᓇᕐᔪᐊᓕᒫᒥᓗ ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ 
ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ ᐱᓕᕆᔾᔪᑕᐅᓂᐊᖅᑐᑦ ᑐᙵᕕᖏᑦ ᒪᓕᖕᒥᔪᑦ ᑲᓇᑕᒥᑦ 
ᐅᑭᐅᖅᑕᖅᑐᒥᑦ ᑭᒡᓕᓯᓂᐊᕐᓂᕐᒧᑦ ᓯᕗᓪᓕᐅᔾᔭᐅᔪᒪᔪᓂᑦ, ᐱᓗᐊᙳᐊᖅᖢᓂ, ᑐᑭᓯᕚᓪᓕᕐᓗᑎᒃ, 
ᓄᑖᙳᖅᐸᓪᓕᐊᓗᑎᒃ, ᓯᕗᒻᒧᐊᒃᑎᑦᑎᓗᑎᒡᓗ ᐱᓕᕆᔾᔪᑎᓂᑦ ᐱᓕᕆᐊᖃᕐᓗᑎᒃ ᐊᖏᒡᓕᕙᓪᓕᐊᔪᓂᑦ 
ᐊᒃᓱᕉᑕᐅᕙᒃᑐᓂᑦ ᐱᕕᒃᓴᓂᒡᓗ ᓵᙵᔭᐅᔪᓂᑦ ᐅᑭᐅᖅᑕᖅᑐᒥᑦ ᓄᓇᓕᖏᓐᓂᑦ ᐊᕕᒃᑐᖅᓯᒪᔪᓂᒡᓗ, 
ᐃᓚᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᓯᕗᓕᖅᑎᐅᓂᖏᑦ ᖃᓄᐃᙱᑦᑎᐊᖕᓂᖏᓪᓗ, ᑲᔪᓰᓐᓇᕈᓐᓇᖅᑐᒃᑯᑦ 
ᐱᕈᖅᐸᓪᓕᐊᓂᖅ, ᐊᕙᑎᒥᑦ ᐊᓐᓇᒍᓐᓇᖕᓂᖅ, ᑲᓇᑕᒥᐅᓪᓗ ᓇᖕᒥᓂᖃᖕᓂᖓ ᐊᑦᑕᕐᓇᖅᑐᒦᑎᑦᑕᐃᓕᓂᕐᓗ.

ᑭᒃᑰᖕᒪᖔᑕ
ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥᒃᑯᑦ ᒐᕙᒪᑐᖃᒃᑯᓐᓂ ᑐᑦᑕᕐᕕᒋᔭᐅᕗᑦ ᑲᒪᒋᔭᒃᓴᖃᖅᖢᑎᒃ 
ᐱᐅᓯᒋᐊᖅᑎᑦᑎᓂᕐᒥᒃ ᑲᓇᑕᐅᑉ ᖃᐅᔨᒪᓂᕆᔭᖓᓂᒃ ᐅᑭᐅᖅᑕᖅᑐᒥ ᓴᙱᒃᑎᒋᐊᖅᑎᑦᑎᔪᒪᓂᕐᒧᓪᓗ 
ᑲᓇᑕᒥᐅᑦ ᓯᕗᓕᖅᑎᐅᓂᖏᓐᓂᒃ, ᐱᓕᕆᖃᑎᒌᒃᐸᖕᓂᖏᓐᓂᒃ ᐱᓕᕆᖃᑎᖃᖅᐸᖕᓂᖏᓐᓂᒡᓗ 
ᐅᑭᐅᖅᑕᖅᑐᒥ ᖃᐅᔨᓴᖅᑐᓕᕆᓂᕐᒥᒃ ᐱᓕᕆᔾᔪᑎᓂᒡᓗ. ᑐᑦᑕᕐᕕᖃᖅᑐᖅ ᑲᓇᑕᒥ ᖁᑦᑎᒃᑐᒥ 
ᐅᑭᐅᖅᑕᖅᑐᒥ ᖃᐅᔨᓴᕐᕕᖕᒥ (CHARS) ᐃᖃᓗᒃᑑᑦᑎᐊᒥ, ᓄᓇᕗᒻᒥ, ᐊᒻᒪ ᖃᖓᑦᑕᖅᑎᑕᐅᓯᒪᔪᒃᑯᑦ 
ᑎᑎᕋᕐᕕᖃᖅᖢᑎᒃ ᐅᐊᐃᑦᕼᐅᐊᔅ, ᔫᑳᓐᒥ, ᐊᒻᒪ ᐋᑐᕚ, ᐋᓐᑎᐅᕆᐅᒥ.

ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᐱᓕᕆᖃᑎᖃᖅᐸᒃᐳᑦ ᑲᓇᑕᓕᒫᒥ ᓄᓇᕐᔪᐊᓕᒫᒥᓗ 
ᓯᓚᑦᑐᖅᓴᕐᕕᒡᔪᐊᓂᒃ, ᓄᓇᖃᖅᑳᖅᑐᓂᒃ ᐱᓕᕆᖃᑎᒌᓂᒃ, ᐱᓕᕆᕝᕕᒋᔭᐅᔪᓂᒃ, ᒐᕙᒪᒃᑯᓐᓂᒃ, 
ᓄᓇᓕᖕᓂᓗ ᑭᐅᓯᔪᒪᓪᓗᑎᒃ ᖃᐅᔨᓴᖅᓯᓂᕐᒧᑦ ᐊᐱᖅᑯᑎᒃᓴᓂᒃ ᐱᒻᒪᕆᐊᓗᖕᓂᒃ ᐃᓅᓯᕆᔭᐅᔪᓄᑦ 
ᐃᓅᓯᕆᔭᐅᔪᓄᓪᓗ ᐅᑭᐅᖅᑕᖅᑐᒥᐅᓄᑦ ᑲᓇᑕᒥᐅᓕᒫᓄᓪᓗ, ᐊᒻᒪᓗᑦᑕᐅᖅ ᑲᓇᑕᓕᒫᒥ 
ᓄᓇᕐᔪᐊᓕᒫᒥᓗ ᖃᐅᔨᓴᖅᓯᓂᕐᒧᑦ ᐊᓂᒍᖅᑎᓐᓇᓱᒋᐊᖃᖅᐸᒃᑐᓄᑦ. ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ 
ᑲᓇᑕᒥ ᓴᖅᑭᔮᖅᐳᑦ ᑲᓇᑕᐅᑉ ᐅᑭᐅᖅᑕᖅᑐᓕᒫᖓᓂ ᓯᕗᒻᒧᐊᒃᑎᑦᑎᕙᓪᓕᐊᖏᓐᓇᕐᓂᐊᖅᖢᑎᒡᓗ 
ᐊᔾᔨᒌᙱᓐᓂᖏᓐᓂᒃ−ᑐᙵᕕᓕᖕᓂᒃ ᐱᓕᕆᔾᔪᓯᕐᓂᒃ ᐊᑐᓕᖅᑎᑦᑎᓂᕐᒧᑦ ᖃᐅᔨᓴᖅᑐᓕᕆᓂᕐᒧᑦ 
ᐱᓕᕆᔾᔪᑎᓄᓪᓗ ᐱᓕᕆᔾᔪᑕᐅᓂᐊᖅᑐᓂᒃ.

ᑐᙵᕖᑦ 2026-2029-ᒧᑦ 
ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ 
ᐱᓕᕆᔾᔪᑕᐅᓂᐊᖅᑐᖅ
ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ 2026-2029−ᒧᑦ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ  
ᐱᓕᕆᔾᔪᑕᐅᓂᐊᖅᑐᑦ ᐃᓗᓕᖃᖅᐳᑦ ᐱᖓᓱᓂᒃ ᑐᙵᕕᒋᔭᐅᔪᓂᒃ ᖃᐅᔨᓴᕐᓂᕐᒥᒃ ᖃᐅᔨᒪᓂᕐᒥᒡᓗ 
ᑲᔪᓯᑎᑦᑎᔪᓂᒃ ᐱᓕᕆᕝᕕᒋᔭᐅᔫᑉ ᑭᖑᓂᑦᑎᓐᓂ  ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ 
ᐱᓕᕆᔾᔪᑕᐅᓂᐊᖅᑐᒧᑦ ᑐᕌᕆᔭᖏᓐᓂᒃ. 2026-2029−ᒧᑦ ᑐᙵᕖᑦ ᑐᓴᐅᒪᑎᑕᐅᕗᑦ 
ᐃᖏᕐᕋᔾᔪᑕᐅᓪᓗᐊᑕᖅᐸᒃᑐᓄᑦ, ᐃᓚᒋᔭᐅᓪᓗᓂ ᓱᒃᑲᓕᔪᒥᒃ ᐊᓯᔾᔨᖅᐸᓪᓕᐊᔪᑦ ᐊᑦᑐᖅᓯᔪᑦ ᐅᑭᐅᖅᑕᖅᑐᒥ 
ᓄᓇᓕᖏᓐᓂᒡᓗ, ᐱᒻᒪᕆᐅᓂᖓ ᐱᓕᕆᖃᑎᒌᒍᓯᑦ ᐱᓕᕆᖃᑎᖃᕐᓂᕐᓗ ᐅᑭᐅᖅᑕᖅᑐᒥ ᓄᓇᓕᖏᓐᓂᒃ 
ᓄᓇᖃᖅᑳᖅᓯᒪᔪᓪᓗ ᑲᑐᔾᔨᖃᑎᒌᖏᓐᓂᒃ, ᐱᐅᓯᒋᐊᖅᓯᒪᔪᓂᒡᓗ ᖃᐅᔨᓴᖅᑐᓕᕆᓂᕐᒧᑦ ᑐᑭᓯᐅᒪᓂᕐᒥᒃ 
ᓄᑖᓂᒡᓗ ᐱᓕᕆᔾᔪᑕᐅᓕᖅᐸᒃᑐᓂᒃ.

ᐱᖓᓱᑦ ᑐᙵᕖᑦ ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᓄᑖᖅ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ 
ᐱᓕᕆᔾᔪᑕᐅᓂᐊᖅᑐᑦ (2026-2029) ᑲᑎᙵᑎᑕᐅᕗᑦ ᐊᔾᔨᒌᙱᑦᑐᓄᑦ ᖃᐅᔨᓴᖅᓯᓂᕐᒧᑦ ᐱᓕᕆᐊᖑᔪᓄᑦ 
ᐋᖅᑭᒃᓱᖅᑕᐅᓯᒪᔪᓄᑦ ᐱᓕᕆᖃᑎᒋᔭᐅᔪᓄᑦ ᐅᑭᐅᖅᑕᖅᑐᒥ, ᑲᓇᑕᓕᒫᒥ, ᓄᓇᕐᔪᐊᓕᒫᒥᓗ.

ᒪᓕᒃᑕᐅᔪᒃᓴᖅ 1 ᐊᑕᐅᓯᖅ 

ᐆᒻᒪᖅᑯᑎᑦ, ᐱᓕᕆᔾᔪᑎᑦ, 
ᐊᒻᒪ ᓂᒡᓚᓱᒃᑐᒥ ᓯᓚᒥ 
ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ

ᐆᒻᒪᖅᑯᑎᑦ, ᐱᓕᕆᔾᔪᑎᑦ, 
ᐊᒻᒪ ᓂᒡᓚᓱᒃᑐᒥ ᓯᓚᒥ 
ᐃᓱᒪᒃᓴᖅᓯᐅᕈᑎᖃᕈᓐᓇᑦᑎᐊᕐᓂᖅ

ᐊᑕᐅᓯᖅ ᐋᓐᓂᐊᖃᕐᓇᙱᑦᑐᓕᕆᓂᖅ
“ᐊᑕᐅᓯᖅ ᖃᓄᐃᙱᑦᑎᐊᕐᓂᖅ” ᑲᑎᙵᓪᓗᓂ ᐊᑐᖅᑕᐅᕙᒃᐳᖅ ᑐᑭᓯᐅᒪᓕᕈᒪᓂᕐᒧᑦ ᐆᒪᔪᐃᑦ 
ᖃᓄᐃᙱᑦᑎᐊᕈᓐᓇᕐᓂᖏᓐᓂᒃ, ᐃᓄᐃᑦ, ᐆᒪᔪᓪᓗ ᓇᔪᒐᖃᕐᕕᖏᑦ ᖃᓄᐃᙱᑦᑎᐊᕈᓐᓇᕐᓂᖏᓐᓂᒃ. 
ᐅᑭᐅᖅᑕᖅᑐᒥ, ᐆᒃᑑᑎᒋᓗᒍ, ᐆᒪᔪᓂᒃ ᐊᖑᓇᓱᖕᓂᖅ ᑐᙵᕕᒋᔭᐅᕗᖅ ᓂᕿᒋᔭᐅᕙᒃᑐᓄᑦ, 
ᐃᓕᖅᑯᓯᕆᔭᐅᔪᓄᑦ, ᐃᓕᖅᑯᓯᑐᖃᕆᔭᐅᔪᓄᓪᓗ ᐊᑐᖅᑕᐅᕙᒃᑐᓄᑦ ᐊᒥᓱᓄᑦ ᓄᓇᖃᖅᑳᖅᑐᓄᑦ 
ᐃᓄᖕᓄᑦ. ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᐱᓕᕆᐊᖃᕐᓂᐊᖅᐳᑦ ᐃᑲᔪᖅᑐᐃᓗᑎᒡᓗ ᖃᐅᔨᓴᕐᓂᕐᒥᒃ 
ᖃᐅᔨᒪᓂᕐᒥᒡᓗ ᐱᔭᐅᔭᕆᐊᓕᖕᓂᒃ ᑐᑭᓯᐅᒪᑦᑎᐊᒃᑲᓐᓂᕐᓂᕐᒧᑦ ᐊᔾᔨᒌᙱᑦᑐᓂᒃ ᐊᑦᑐᖅᓯᓂᐅᕙᒃᑐᓂᒃ 
ᑲᔪᓯᑎᑦᑎᔾᔪᑕᐅᕙᒃᑐᓂᒡᓗ ᖃᓄᐃᙱᑦᑎᐊᕐᓂᖏᓐᓄᑦ ᐅᑭᐅᖅᑕᖅᑐᒥ ᐆᒪᔪᐃᑦ ᓇᔪᒐᖃᕐᕕᖏᑦ, ᐆᒪᔪᐃᑦ ᐃᓄᐃᓪᓗ 
ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᖃᓄᐃᙱᑦᑎᐊᕈᓐᓇᕐᓂᖏᓐᓄᓪᓗ. ᓯᕗᓪᓕᖅᐸᐅᔾᔭᐅᓯᒪᒻᒪᕆᒃᑐᖅ ᑖᒃᑯᓇᙵᑦ 
ᑐᙵᕕᒋᔭᐅᔪᓂ ᐃᑲᔪᕈᒪᓂᐅᕗᖅ ᑭᐅᓯᓂᕐᒥᒃ ᓂᕿᖃᑦᑎᐊᙱᓐᓂᕐᒥᒃ ᐅᑭᐅᖅᑕᖅᑐᒥ ᖃᐅᔨᓴᖅᓯᓂᒃᑯᑦ 
ᐊᑕᓕᖅᑎᑦᑎᓂᕐᒥᒃ ᓂᕐᔪᑎᓂᒃ ᐊᖑᓇᓱᒃᐸᖕᓂᕐᒥᒃ, ᑲᔪᓰᓐᓇᕈᓐᓇᖅᑐᒥᒃ ᐅᑭᐅᖅᑕᖅᑐᒥ ᐱᖁᑎᒋᔭᐅᕙᒃᑐᓄᑦ, 
ᓂᕿᓄᑦ ᖁᐊᖅᓵᕐᓇᖅᑕᐃᓕᒪᓂᕐᒧᑦ, ᓄᑖᓄᓪᓗ ᓄᒃᑕᖅᑎᑦᑎᕙᖕᓂᕐᒧᑦ ᐱᓕᕆᔾᔪᑕᐅᕙᒃᑐᓄᑦ.

ᐆᒻᒪᖅᑯᑎᑦ, ᐱᓕᕆᔾᔪᑎᑦ, ᐊᒻᒪ ᓂᒡᓚᓱᒃᑐᒥ ᓯᓚᒥ 
ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ
ᑖᓐᓇ ᑐᙵᕕᒃ ᑕᐅᑐᒐᖃᓪᓗᐊᑕᕐᓂᐊᖅᐳᖅ ᑐᓴᐅᒪᑎᑦᑎᓂᕐᒥᒃ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒃ ᐆᒻᒪᖅᑯᑎᓄᑦ 
ᓇᑉᐸᖅᑎᖅᑕᐅᓯᒪᔪᓄᓪᓗ ᐊᓂᒍᖅᑎᓐᓇᓱᒋᐊᖃᖅᐸᒃᑐᓄᑦ ᐊᒃᑐᐊᓂᓕᖕᓂᒃ ᓂᒡᓚᓱᒃᑐᒻᒪᕆᖕᒧᑦ ᓯᓚᒧᑦ 
ᐅᖓᓯᒃᑐᒦᑦᑐᓄᓪᓗ ᐃᓂᓄᑦ. ᑲᓇᑕᒥ ᖃᐅᔨᓴᕐᕕᓕᕆᔨᒃᑯᑦ (CHARS) ᑲᔪᓯᓂᐊᖅᑐᑦ ᖃᐅᔨᓴᖃᑦᑕᕐᓗᑎᒃ ᓄᓇᕐᔪᐊᑉ 
ᓴᓂᐊᓂ ᓂᒡᓚᓱᒃᑐᒥᓗ ᐆᒻᒪᖅᑯᑎᓂᒃ, ᐊᒃᑕᑯᓂᒃ ᐊᐅᓚᑦᑎᓂᕐᒥᒃ, ᐃᖏᕐᕋᔪᓕᕆᓂᕐᒥᒃ, ᐊᒻᒪ ᐃᒡᓗᓕᕆᓂᕐᒧᑦ 
ᐱᓕᕆᔾᔪᑎᓂᒃ. ᑲᑐᔾᔨᖃᑎᖃᕐᓂᖅ ᑭᒃᑯᑐᐃᓐᓇᕐᓂᒃ ᐊᒻᒪᓗ ᓇᒻᒥᓂᖃᖅᑎᐅᔪᓂᒃ ᐱᓇᓱᐊᖅᑕᐅᓂᐊᖅᑐᑦ 
ᓴᖅᑮᓗᑎᒃ ᐱᐅᓂᖅᐹᒥᒃ ᓂᓪᓚᓱᑦᑐᒥ ᖃᐅᔨᓴᕐᕕᒻᒥᒃ ᑲᓇᑕᒥ (CHARS) ᖃᐅᔨᓴᕐᕕᒻᒥ ᐊᒻᒪᓗ ᑲᑐᔾᔨᖃᑎᖃᕐᓗᑎᒃ 
ᑭᒃᑯᑐᐃᓐᓇᕐᓂᒃ, ᓇᒻᒥᓂᖃᖅᑎᐅᔪᓂᒃ, ᓄᓇᖃᖅᑳᖅᓯᒪᔪᓂᒃ, ᐊᒻᒪᓗ ᐃᓕᓐᓂᐊᓂᕐᒧᑦ ᑲᑐᔾᔨᖃᑎᒋᔭᑦᑎᓐᓂᒃ 
ᐅᑭᐅᖅᑕᖅᑐᒥ, ᖃᓪᓗᓈᓂ, ᐊᒻᒪᓗ ᓯᓚᕐᔪᐊᒥ.  

ᐆᒻᒪᖅᑯᑎᑦ, ᐱᓕᕆᔾᔪᑎᑦ, ᐊᒻᒪ ᓂᒡᓚᓱᒃᑐᒥ ᓯᓚᒥ 
ᐃᓱᒪᒃᓴᖅᓯᐅᕈᑎᖃᕈᓐᓇᑦᑎᐊᕐᓂᖅ
ᑖᓐᓇ ᑐᙵᕕᒃ ᐃᑲᔪᖅᑐᐃᓂᐊᖅᐳᖅ ᖃᐅᔨᓴᕐᓂᕐᒥᒃ ᐊᒃᑐᐃᔾᔪᑕᐅᓲᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐅᑭᐅᖅᑕᖅᑐᒥ ᓄᓇᒥᐅᑕᓂᒃ, ᐃᒪᑦᑎᐊᕙᖕᓂᒃ ᐊᒻᒪ ᑕᕆᐅᕐᒥᐅᑕᓂᒃ ᑐᕌᒐᖃᕐᓗᑎᒃ ᓇᓗᓇᐃᖅᓯᓂᕐᒥᒃ 
ᐊᓯᔾᔨᖅᐸᓪᓕᐊᔪᓂᒃ ᖃᓄᐃᓕᕙᓪᓕᐊᓂᕆᔭᐅᔪᓂᒡᓗ ᐊᒃᑐᐃᔪᓂᒃ ᐆᒪᔪᑦ ᓇᔪᒐᖃᕐᕕᖏᓐᓂᒃ ᑐᓴᖅᑎᑦᑎᓗᑎᒡᓗ 
ᑲᓇᑕᒥ ᑭᐅᔾᔪᑎᖏᓐᓂᒃ. ᐊᔾᔨᒌᙱᑦᑐᑦ ᐅᓗᕆᐊᓇᖅᑐᑦ ᓲᕐᓗ ᖁᐱᕐᕈᐊᕐᔪᐃᑦ ᓯᓚᕐᔪᐊᑉ ᐅᔅᓯᒃᓯᕙᓪᓕᐊᔾᔪᑎᖏᑦ 
ᓄᓇᐅᑉ ᐃᑭᐊᖓᓂ ᖁᐊᖑᐃᓐᓇᖅᑐᖅ, ᐊᐅᒃᐸᓪᓕᐊᔪᑦ ᐊᐅᔪᐃᑦᑐᑦ ᐊᒻᒪ ᓯᑯᐃᑦ, ᐊᓯᔾᔨᖅᐸᓪᓕᐊᔪᑦ ᐆᒪᔪᑦ 
ᐱᕈᖅᑐᓪᓗ, ᓇᐹᖅᑐᓪᓗ ᐃᑭᑦᑐᑦ ᐊᒻᒪ ᓯᓚ ᓂᒡᓚᓱᕐᔪᐊᖅᑎᓪᓗᒍ ᐱᒻᒪᕆᐅᓪᓗᑎᒃ ᐊᔾᔨᒌᙱᓐᓂᐅᔪᑦ 
ᐃᓱᒪᒋᔭᐅᔭᕆᐊᖃᖅᖢᑎᒃ ᑲᓇᑕ ᑭᐅᔾᔪᑎᖃᖅᐸᓪᓕᐊᑎᓪᓗᒍ ᓄᓇᐅᑉ ᖃᓄᐃᓕᖓᓂᖓᓄᑦ ᐊᒃᓱᕉᑕᐅᕙᒃᑐᓄᑦ 
ᐅᑭᐅᖅᑕᖅᑐᒥ ᐊᕙᑎᖏᓐᓂ. ᐱᓕᕆᓂᖅ ᑖᔅᓱᒪ ᑐᙵᕕᐅᑉ ᐊᑖᒍᑦ ᐃᑲᔪᖅᓱᐃᖏᓐᓇᕐᓂᐊᖅᐳᖅ 
ᐱᓕᕆᖃᑎᒋᔭᐅᔪᑦ ᐊᑯᓂᐅᔪᒃᑯᑦ ᓇᐅᑦᑎᖅᓱᖅᓯᓂᕐᒧᑦ ᐱᓕᕆᐊᒃᓴᓂᒃ ᑐᙵᕕᓕᖕᓂᒃ CHARS−ᑯᓐᓂ 
ᐃᑲᔪᕐᓗᑎᒡᓗ ᑲᓇᑕᐅᑉ ᓄᓇᕐᔪᐊᓕᒫᒥ ᐱᓕᕆᐊᒃᓴᖏᓐᓂᒃ ᐊᒃᑐᐊᓂᓕᖕᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, 
ᓴᐳᔾᔨᓯᒪᓂᕐᒥᒃ ᐊᔾᔨᒌᙱᑦᑐᑦ ᐆᒪᔪᑦ ᐊᔾᔨᒌᙱᓐᓂᖏᓐᓂᒃ, ᒥᒃᖠᒋᐊᖅᑎᑦᑎᓂᕐᒥᒡᓗ ᐊᑦᑐᖅᓯᓂᕆᕙᒃᑕᖏᓐᓂᒃ 
ᓱᕈᔪᖕᓇᖅᑐᑦ.

ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ ᐱᓕᕆᔾᔪᑕᐅᓂᐊᖅᑐᑦ

ᐊᑐᓕᖅᑎᑦᑎᓂᖅ ᐅᑭᐅᖅᑕᖅᑐᒃᑯᑦ 
ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ 
ᐱᓕᕆᔾᔪᑕᐅᓂᐊᖅᑐᖅ (2026-2029) 
ᖃᓄᐃᓕᐅᕈᑕᐅᔪᑦ ᐃᑲᔪᖅᑐᐃᔪᑦ ᐱᖓᓱᓂᑦ ᑐᙵᕕᖕᓂᑦ ᑐᑭᒧᐊᒍᑕᐅᓂᐊᖅᐳᑦ ᑐᙵᕕᖕᓄᑦ ᑲᓱᖅᓯᒪᑦᑎᐊᖅᑐᓄᑦ 
ᑲᓇᑕᐅᑉ ᐅᑭᐅᖅᑕᖅᑐᖓᓄᑦ ᐊᑐᐊᒐᕐᒧᑦ ᑐᕌᒐᕆᔭᐅᔪᓄᑦ, ᐃᓚᒋᔭᐅᓗᓂ ᑐᑭᖃᑦᑎᐊᖅᑐᒥᒃ ᐋᖅᑭᖃᑎᒌᖕᓂᖅ 
ᓄᓇᖃᖅᑳᖅᓯᒪᔪᓄᑦ ᐃᓄᖕᓄᑦ, ᑲᔪᓰᓐᓇᕈᓐᓇᖅᑐᓂᒃ ᐊᒻᒪ ᐱᕚᓪᓕᕈᑎᒃᓴᓂᒃ ᐱᕙᓪᓕᐊᔪᓕᕆᓂᕐᒥᒃ, ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᓱᖏᐅᑎᕙᓪᓕᐊᓂᖅ, ᐊᒻᒪ ᓴᐳᔾᔨᓯᒪᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᓇᖕᒥᓂᖃᕐᓂᕐᒧᑦ 
ᐊᒻᒪ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ.

1
  

ᐃᓕᓴᕆᓗᒋᑦ ᐃᖃᔪᖅᓱᕐᓗᒋᓪᓗ ᓄᓇᖃᖅᑳᖅᓯᒪᔪᑦ 
ᓇᖕᒥᓂᖅᓱᕈᓐᓇᕐᓂᖏᑦ ᖃᐅᔨᓴᖅᑎᓪᓗᒋᑦ
ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᐋᖅᑭᒃᓱᐃᖃᑎᖃᖅᐳᑦ ᖃᐅᔨᓴᖅᑐᓕᕆᓂᕐᒥᒃ ᐱᓕᕆᔾᔪᑎᓂᒡᓗ 
ᓯᕗᓪᓕᖅᐸᐅᔾᔭᐅᔭᕆᐊᓕᖕᓂᒃ ᓄᓇᖃᖅᑳᖅᑐᑦ ᐱᓕᕆᖃᑎᒋᕙᒃᑕᖏᓐᓂᒃ, ᓇᓗᙱᑦᑎᐊᕈᒪᓂᕐᒧᑦ 
ᓄᓇᖃᖅᑳᖅᑐᑦ ᓯᕗᓕᖅᑎᐅᕙᖕᓂᖏᓐᓂᒃ, ᖃᐅᔨᒪᓂᕆᔭᖏᓐᓂᒃ, ᑕᖏᓕᖕᓂᒡᓗ ᐱᕚᓪᓕᕈᑕᐅᕙᒃᑐᓂᒃ 
ᐅᑭᐅᖅᑕᖅᑐᒥ ᓄᓇᓕᖕᓄᑦ ᐃᓚᓕᐅᔾᔭᐅᓯᒪᒐᓗᐊᕐᒪᖔᑕ ᐊᐅᓚᑦᑎᕝᕕᖃᕐᓂᕐᒧᑦ, ᑮᓇᐅᔭᖃᖅᑎᑦᑎᓂᕐᒧᑦ, 
ᖃᐅᔨᓴᖅᓯᓂᕐᒧᓪᓗ ᐱᓕᕆᐊᖑᕙᒃᑐᓄᑦ. ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᐱᓕᕆᖃᑎᖃᖅᐸᒃᑭᕗᑦ 
ᐅᑭᐅᖅᑕᖅᑐᒥ ᐱᓕᕆᕝᕕᒋᔭᐅᔪᓂᒃ ᒐᕙᒪᑐᖃᒃᑯᓪᓗ ᐱᓕᕆᐊᒃᓴᖏᓐᓂᒃ ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ 
ᓄᓇᓕᖕᓂ ᐃᖅᑲᓇᐃᔭᖅᑎᑦᑎᓂᕐᒥᒃ, ᐊᔪᕈᓐᓃᖅᓴᕐᓂᕐᒥᒃ, ᐃᖅᑲᓇᐃᔮᕆᔭᐅᔪᒪᓇᔭᖅᑐᓂᒡᓗ ᐅᑭᐅᖅᑕᖅᑐᒥ 
ᖃᐅᔨᓴᕐᓂᕐᒥᒃ.

2
  

ᑲᑐᔾᔨᖃᑎᒌᖕᓂᒃᑯᑦ−ᑐᙵᕕᓕᖕᒥᒃ ᖃᐅᔨᓴᖅᑎᑦᑎᓂᑦ
ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᓯᕗᒻᒧᐊᒃᑎᑦᑎᕙᒃᐳᑦ ᐱᓕᕆᐊᒃᓴᒥᓂᒃ ᓴᙱᔪᒃᑯᑦ 
ᐱᓕᕆᖃᑎᖃᖅᐸᒃᖢᑎᒃ ᓄᓇᓕᖕᓂᒃ, ᒐᕙᒪᑐᖃᒃᑯᓐᓂ ᐅᑭᐅᖅᑕᖅᑐᒥᓗ ᒐᕙᒪᒃᑯᑦ ᑐᑦᑕᕐᕕᖏᓐᓂᒃ, 
ᑲᓇᑕᒥᓗ ᓄᓇᕐᔪᐊᓕᒫᒥᓗ ᑲᑐᔾᔨᖃᑎᒌᓂᒃ, ᐊᑐᖅᑎᑦᑎᓂᒃᑯᑦ, ᑲᔪᓯᑎᑦᑎᓂᒃᑯᑦ ᐊᐅᓚᑦᑎᓂᕐᒥᒡᓘᓐᓃᑦ 
ᓄᓇᖃᖅᑳᖅᑐᓂᒃ, ᒐᕙᒪᒃᑯᓐᓂᒃ, ᓴᓇᕝᕕᒋᔭᐅᔪᓂᒃ, ᐃᓕᓐᓂᐊᕐᓂᕐᒧᓪᓗ ᐊᔪᙱᓐᓂᕆᔭᐅᔪᓂᒃ 
ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒥᒃ, ᐊᔪᕈᓐᓃᖅᓴᖅᑎᑦᑎᓂᕐᒥᒃ, ᓄᓇᓕᖕᓂᓗ 
ᐱᕙᓪᓕᐊᑎᑦᑎᓂᕐᒥᒃ.

3
  

ᐱᓕᕆᖃᑎᒌᖕᓂᖅ ᐱᓕᕆᖃᑎᒌᖕᓂᕐᓗ ᐅᑭᐅᖅᑕᖅᑐᒥ 
ᖃᐅᔨᓴᖅᑐᓕᕆᓂᕐᒧᑦ ᐊᑐᖅᑕᐅᕙᒃᑐᓕᒫᓂᑦ
ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᑲᔪᓯᑎᑦᑎᕙᒃᐳᑦ ᐱᓕᕆᖃᑎᒌᖕᓂᕐᒥᒃ ᐊᐅᓚᑦᑎᓂᕐᒥᒡᓗ 
ᒐᕙᒪᑐᖃᒃᑯᑦ ᐱᓕᕆᕝᕕᒋᔭᖏᓐᓂᒃ, ᖃᐅᔨᓴᖅᓯᓂᕐᒧᑦ ᐃᓂᒋᔭᐅᔪᓂᒃ, ᐅᑭᐅᖅᑕᖅᑐᒥᓗ ᖃᐅᔨᓴᖅᓯᓂᕐᒧᑦ 
ᓇᑉᐸᖅᑎᖅᑕᐅᓯᒪᔪᓂᒃ ᐊᐅᓚᑦᑎᔨᓂᒃ ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᑖᒃᑯᓂᖓᑦᑕᐃᓐᓇᖅ 
ᐱᓕᕆᓂᕆᔭᐅᕙᒃᑐᓂᒃ, ᐊᒥᖅᑳᖃᑎᖃᖅᐸᒃᖢᑎᒃ ᐊᑐᖅᑕᐅᔪᓐᓇᖅᑐᓂᒃ, ᓴᙱᒃᑎᒋᐊᖅᑎᑦᑎᔪᒪᓪᓗᑎᒡᓗ 
ᑲᓇᑕᐅᑉ ᐅᑭᐅᖅᑕᖅᑐᖓᓂ ᓄᓇᕐᔪᐊᑉ ᑲᔾᔨᖓᓂᓗ ᖃᐅᔨᓴᖅᑐᓕᕆᓂᕐᒧᑦ ᐃᓂᒋᔭᐅᕙᒃᑐᓂᒃ 
ᓴᖅᑭᑎᑦᑎᔪᒪᓪᓗᑎᒃ ᐊᐅᓚᔾᔭᒋᐊᖅᑎᑦᑎᔪᒪᓪᓗᑎᒡᓗ ᖃᐅᔨᒪᓂᕆᔭᐅᔪᓂᒃ.

ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ ᐱᓕᕆᔾᔪᑕᐅᓂᐊᖅᑐᑦ

ᐊᑐᓕᖅᑎᑦᑎᓂᖅ ᐅᑭᐅᖅᑕᖅᑐᒃᑯᑦ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ ᐱᓕᕆᔾᔪᑕᐅᓂᐊᖅᑐᖅ (2026-2029) 	 8 / 10



4
  

ᖃᐅᔨᒪᓂᕆᔭᐅᔪᓂᒃ ᐊᒥᖅᑳᖃᑎᖃᕐᓂᖅ ᑐᓴᐅᒪᑎᑦᑎᓂᕐᓗ

ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᑐᓴᐅᒪᑎᑦᑎᕙᒃᐳᑦ ᐅᑭᐅᖅᑕᖅᑐᒥ ᓄᓇᕐᔪᐊᑉ ᑲᔾᔨᖓᓂᓗ 
ᖃᐅᔨᓴᖅᑐᓕᕆᓂᕐᒥᒃ ᖃᐅᔨᓴᖅᑎᓄᑦ, ᐊᑐᐊᒐᓕᐅᖅᑎᓄᑦ, ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᒥᓗ 
ᓄᓇᓕᖕᓄᑦ, ᑭᒃᑯᑐᐃᓐᓇᓄᓪᓗ, ᐃᑲᔪᖅᑐᐃᔪᒪᓪᓗᑎᒃ ᖃᐅᔨᔾᔪᑕᐅᓯᒪᔪᓂᒃ−ᑐᙵᕕᓕᖕᓂᒃ 
ᐋᖅᑭᒃᓯᒪᓕᖅᑎᑦᑎᓂᕐᒥᒃ ᐅᔾᔨᕐᓇᖅᓯᑎᑦᑎᔪᒪᓂᕐᒧᓪᓗ ᐱᒻᒪᕆᐊᓘᓂᖓᓂᒃ ᐅᑭᐅᖅᑕᖅᑐᒥ ᖃᐅᔨᓴᕐᓂᖅ.

5
  

ᐱᑎᑦᑎᓗᑎᒃ ᑲᓇᑕᓕᒫᒥ ᓄᓇᕐᔪᐊᓕᒫᒥᓗ ᐅᑭᐅᖅᑕᖅᑐᒥ 
ᖃᐅᔨᓴᖅᓯᓂᕐᒧᑦ ᐃᓂᒋᔭᐅᓇᔭᖅᑐᒥᒃ

CHARS−ᑯᑦ ᒪᓂᒪᑎᑦᑎᕙᒃᐳᑦ ᐱᒻᒪᕆᐊᓗᖕᓂᒃ ᓇᑉᐸᖅᑎᖅᑕᐅᓯᒪᔪᓂᒃ, ᐱᓕᕆᔾᔪᑎᓄᑦ 
ᐊᔪᙱᓐᓂᕆᔭᐅᔪᓂᒃ, ᐊᐅᓚᑦᑎᓂᕐᒥᒡᓗ ᐊᔪᖅᑎᑦᑎᙱᑦᑐᓂᒃ ᑲᑐᔾᔨᖃᑎᒌᖕᓂᕐᒥᒃ, ᑲᔪᓯᓂᖃᑦᑎᐊᖅᑐᒥᒃ, 
ᓄᓇᕐᔪᐊᓕᒫᒥᓗ ᐱᐅᓛᖑᔪᒥᒃ ᐅᑭᐅᖅᑕᖅᑐᒥ ᖃᐅᔨᓴᖅᓯᓂᕐᒥᒃ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᒥᒡᓗ. 
CHARS−ᑯᑦ ᖃᐅᔨᒪᓂᕆᔭᖏᑦ ᐊᑐᒐᒃᓴᖏᓪᓗ ᐱᑎᑦᑎᕙᒃᐳᑦ ᐃᑲᔪᖅᑐᐃᓂᕐᒥᒃ ᐱᓕᕆᔨᓄᑦ 
ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᖃᐅᔨᓴᖅᓯᓂᕐᒧᑦ ᐃᓂᒋᔭᐅᔪᓂᒃ ᓇᑉᐸᖅᑎᖅᑕᐅᓯᒪᔪᓂᒡᓗ 
ᐅᑭᐅᖅᑕᖅᑐᓕᒫᒥ ᑲᓇᑕᒥ.

ᐊᖏᖅᓯᒪᓂᕗᑦ
ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ ᐱᓕᕆᔾᔪᑕᐅᓂᐊᖅᑐᑦ (2026-
2029) ᐱᑎᑦᑎᕗᑦ ᑐᙵᕕᖃᑦᑎᐊᖅᑐᒥᒃ ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᕐᒧᑦ ᐱᓕᕆᖃᑎᒌᖕᓂᕐᒧᓪᓗ ᖃᐅᔨᓴᕐᓂᕐᒥᒃ, 
ᐃᓚᐅᑎᑦᑎᓪᓗᑎᒃ ᓄᓇᖃᖅᑳᖅᑐᓂᒃ ᐱᓕᕆᖃᑎᒋᔭᐅᕙᒃᑐᓂᒃ ᐊᓯᖏᓐᓂᒡᓗ ᑲᓇᑕᓕᒫᒥ ᓄᓇᕐᔪᐊᓕᒫᒥᓗ. 
ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ  ᐱᓕᕆᔾᔪᑕᐅᓂᐊᖅᑐᑦ ᐋᖅᑭᒃᓯᒪᓂᖓ ᐅᖃᐅᓯᖃᖅᐳᖅ ᐅᑭᐅᖅᑕᖅᑐᒥ 
ᐊᔪᕐᓇᕈᔪᒃᑐᓂᒃ ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᐱᕕᒃᓴᓂᒡᓗ ᐱᐅᓯᒋᐊᖅᑎᑦᑎᔪᒪᓪᓗᓂ ᐃᓅᓯᕆᔭᐅᔪᓂᒃ 
ᐃᓅᓯᕆᔭᐅᔪᓂᒡᓗ ᐅᑭᐅᖅᑕᖅᑐᒥᐅᓄᑦ ᑲᓇᑕᒥᐅᓕᒫᓄᓪᓗ.  ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ 
ᐱᓕᕆᔾᔪᑕᐅᓂᐊᖅᑐᑦ ᐱᑎᑦᑎᕗᑦ ᐅᑭᐅᖅᑕᖅᑐᒥ ᖃᐅᔨᒪᓂᕐᒧᑦ ᑲᓇᑕᒥ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ 
ᑕᓯᐅᖅᓯᓂᕐᒥᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᕕᒃᓯᒪᓂᕐᓂ ᑲᓇᑕᓕᒫᒥᓗ ᖃᐅᔨᓴᖅᑐᓕᕆᓂᕐᒥᒃ ᐱᓕᕆᔾᔪᑎᓂᒡᓗ, 
ᐃᑲᔪᕈᒪᓂᕐᒧᓪᓗ ᓴᖅᑭᑎᑦᑎᓂᕐᒥᒃ ᓄᓇᒥᐅᑕᓂᒃ, ᑮᓇᐅᔭᓕᐅᕋᓱᒃᐸᖕᓂᕐᒧᑦ, ᐃᓕᖅᑯᓯᑐᖃᕐᓄᓪᓗ 
ᐊᓯᔾᔨᖅᓴᕋᐃᙱᓐᓂᕐᒥᒃ ᑲᔪᓯᓂᖃᑦᑎᐊᖅᑐᒥᒡᓗ ᓯᕗᓂᒃᓴᒥ ᑲᓇᑕᓕᒫᒥ ᐊᖏᔪᐊᓗᖕᒥ ᐱᒻᒪᕆᐊᓗᖕᒥᓗ 
ᐅᑭᐅᖅᑕᖅᑐᒥ.

ᖃᐅᔨᓴᖅᑐᓕᕆᓂᕐᒧᑦ ᐱᓕᕆᔾᔪᑎᓄᓪᓗ ᐱᓕᕆᔾᔪᑕᐅᓂᐊᖅᑐᑦ

info@polar-polaire.gc.ca

ᐃᑭᐊᖅᑭᕕᒃ	 canada.ca/polar
ᐃᓐᔅᑕᒍᕌᒻ	 @polar.knowledge
ᕙᐃᔅᐳᒃ	 @PolarKnowledge
ᓕᖕᒃᑕᓐ	 Polar Knowledge Canada (POLAR)

ᐊᕕᒃᑐᖅᓯᒪᔪᓄᑦ ᑎᑎᕋᕐᕖᑦ
ᐋᑐᐋ
170 ᓘᕆᐊᐃ ᐊᖅᑯᑖ ᐱᖓᖕᓇᖓᓂ
ᖄᖅᖠᖅ, ᐃᒡᓗᕈᓯᖅ 200
ᐋᑐᕚ, ᐋᓐᑎᐅᕆᐅ, K1P 5V5, ᑲᓇᑕ

ᐅᐊᐃᑦᕼᐅᐊᔅᒥ
ᐃᒡᓗᕈᓯᖅ 305, 300 ᐊᖅᑯᑎᖓᓂ
ᐃᓚᐃᔾᔭ ᓯᒥᑦ ᐃᒡᓗᖁᑖ 
ᐅᐊᐃᑦᕼᐅᐊᔅ, ᔫᑳᓐ, Y1A 2B5, ᑲᓇᑕ

ᐊᖓᔪᖅᑳᖃᕐᕖᑦ
ᑲᓇᑕᒥ ᖁᑦᑎᒃᑐᒥ ᐅᑭᐅᖅᑕᖅᑐᒥ ᖃᐅᔨᓴᕐᕕᒃ 
1 ᐅᕙᔪᖅ ᐊᖅᑯᑦ, ᑎᑎᖅᑲᒃᑯᕕᐊ 2150
ᐃᖃᓗᒃᑑᑦᑎᐊᖅ, ᓄᓇᕗᑦ X0B 0C0, ᑲᓇᑕ


